Анама
Анашым - сая бағым, 
Мәпелеп, аяладың.

Асырап ақ сүтіңмен,

Барыңды аямадың.

Мен сенсіз жүре алмаймын,

Жадырап күле алмаймын.

Бақытқа барар жолдың,

Бағдарын біле алмаймын

Сен менің шуағымсың,

Мөп – мөлдір бұлағымсың.

Бойыңа нұр сіңірген,

Гүлімсің, құрағымсың.

Көңілдің тасығанын,

Несіне жасырамын.

Мен саған қарыздармын.

Өтеуге асығамын.

Энхболд  СЭЛЭНГЭ,

6 «в» сынып оқушысы
Ардагерлерге
Ассаламағалейкум, аталарым,

Сәлем сізге, ардақты апаларым.

Құтты болсын, мерекең – Жеңіс күні,

Қабыл болсын, ақ тілек, баталарың!

Түсінеміз, талайды көрдіңіздер,

Отан үшін, бәріне көндіңіздер.

Елің, жерің ұрпағың, арың үшін,

Күресумен бұл күнге келдіңіздер.

Дүние емес, парасат жидыңыздар,

Ойын – күлкі, сауықты тыйдыңыздар.

Ұрпағыңның болашақ бақыты үшін, 
Қажет жерде жанды да қидыңыздар.

Түсінеміз, біз үшін күйдіңіздер,

Көкірекке көп сырды түйдіңіздер.

Қосыла алмай сүйгенге кейбіріңіз,

Құдай қосқан басқаны сүйдіңіздер.

Біз көрмеген азапты көрдіңіздер, 
Бір өмірде бірнеше өлдіңіздер.

Өзің көрер қызықты бізге сыйлап,

Ұрпағыңа бәрін де бердіңіздер.

Қараңғыда таң болып, аттыңыздар,

Жеңіс дәмін шүкірлік, таттыңыздар.

Зейнетін де көріп, көп бейнеттің,

Талай – талай қызыққа баттыңыздар.

Елің үшін, ауыр жүк арқаладың, 

Егемендік, сендердің арқаларың.

Қызығын көр, ұрпақ пен тіршіліктің,

Әлде аман жүр, ақылшы, қалқаларым.

Энхболд  СЭЛЭНГЭ,

6 «в» сынып оқушысы
ҰЛЫ ОТАН СОҒЫСЫНЫҢ 65 ЖЫЛДЫҚ МЕРЕЙ ТОЙЫНА ОРАЙ 

Оқушылардың шығармашылық жұмыстары сайысына қатысуды ұмытпаңыз!!!

Отан үшін отқа түскендер

    Қазір міне тыныштық заманда, гүлденген өмірде біз бақытты өмір сүріп жатырмыз. Бүгінгідей  бақытты өмір үшін біз алғысты  соғыста қаза тапқандарға , ел-жерді қорғағандарға айтамыз.    Соғыста ерлік көрсеткендер аз емес. Қаншама ержүрек азаматтарымыз Отан үшін от кешті. Кеңес Одағының батыр атағына ие болған Әлия Молдағұлова, Мәншүк Мәмбетова секілді қыздарымыз, Төлеген Тоқтаров, Махмет Қаирбаев, Қанаш Камзин секілді ержүрек азаматтарымызды біз мақтанышпен айта аламыз. «Ер есімі ел есінде» мәңгі сақталады. Олардың есімі ешқашан да өшпек емес. Себебі, олар біздің болашағымыз үшін жанын берді. Соның арқасында барлық ұлт өз жерінде, өз тілінде еркін сөйлеп, тамаша бақытты өмір кешіп жатыр. Алаңсыз ұйқы, бақытты балалық – бәрі де тыныштықтың арқасы. Ақ көгершін аспанымызда мәңгілік қалықтай берсін! 

Гаухар Әкімбай,

6 «в» сынып оқушысы.

Жеңіс оты сөнбесін!

Жеңіс оты сөнбесін,

Мәңгі жансын өшпесін.

Бақытқа тек көтеріліп,

Соғысқа жол бермесін!

Қанша адам соғысқа қатысқан,

Бірі тірі, бірі өлі жанын қиған.

Сұмдық іске бұл адамдар,

Бір ғана Отан үшін барған.

Соғыс болмасын ешқайда,

Бармасын ешкім бұл жәйтқа,

Тыныштық орнап әр жерде. 
Бақыт кілті мәңгілік жарқыра!

             Бибатима ШАМХАМБЕТОВА,

             6 «в» сынып оқушысы

Ұлтжандылық

      Әрбір адам өзінің ұлтын, халқын жақсы көреді. Олар Отан үшін күреседі, өмір сүреді. Туған елін, кең байтақ жерін қорғайды. Ғасырлар бойы жиналған тарих , әдебиет, білім үшін, ұлты үшін еңбек етіп, оны қорғайды. Әдет-ғұрыптар, салт –дәстүрлерді сақтау үшін қолынан келгенше өз үлестерін қосады. 

     Мен өз ұлттымды жанымнан артық жақсы көремін. Өз халқым үшін еңбек етіп, үлкен дәрежеге көтерілуді армандаймын.  Жаңа зәулім үйлерді салып, елімнің көркеюіне үлесімді қоссам деймін. Ол үшін ,әрине жақсы оқуым керек. Өзім аңсаған мамандық иесі болып жетілу үшін білімімді толықтыруым керек. Туған өлкемнің тарихын зерттегім келеді. Елімізде әдемі жерлер көп: жартылай тұзды Балқаш көлі, табиғаты көркем Баянауыл, тұнық Жасыбай көлі, айта берсек сан жетпейді. Бұл тақырыптарда көптеген кітаптар, шығармалар жазылған. Бірақ әрбір зерттеуші әр қырынан  зерттеп жазады. Мен де ешкім ашпаған жаңалық ашқым келеді. Бұл менің алға қойған үлкен мақсатым.

Смат Сағындық,

6 «в» сынып оқушысы.

Ұлы отан соғысы

        1941-1942 жылдар аралығында қазақтың батырлары майданға аттанды. Солардың бірі - Сабыр Рақымов өз еркімен, соғысқа аттанды. Сондағы бірде – бір жан Сабырдың тұңғыш генерал болатынын сезбеген еді. Майданда соғысқан батыр «Қызыл Ту», «Қызыл Жұлдыз» ордендеріне сай болды. Өкінішке орай, ірі әскери басшы, генерал атамыз жеңіске сәл уақыт қалғанда жарақаттанып, келесі күні мәңгілік көз жұмды.  Осындай  қазақтың батыр жігіттері көп. «Батыр бір рет, қорқақ мың рет өледі» дегенді бізідің қаһармандарымыз есінде мәңгі сақтаған.

        Соғыс жылдары қазақтың қыздары да қолына қару алып, жаудың алдыңғы шебінде  шабуыл жасаған. Батыр қыздарымыздың тұңғышы – Мәншүк Мәметова.Мәншүк соғыс басталған кезде жауынгер болуға майданға өтініш жіберген. Соны әскери комиссардың қолдауымен, Мәншүк 1942 жылы жауынгер болды. Мәншүктің ақырғы оғы «Максим» пулеметінен Невель қаласында атылды. Төрт сағат бойы фашистерді атты.Сондағы Мәншүкке қауіпті екі снаряд тиіп, ол мәңгіге қаза тапты. Ол 1944 жылы 1 нау

рызда «Кеңес Одағының батыры» атағы берілді.

       Қалай дегенде қазақ – батыр халық. Жауына қатал, досына қамқор. Қазақ халқының батырлары әр соғыста көзге түскен. Батырларымыздың арқасында қазақ халқының атақты, даңқты ақындар және ел үшін  қызмет атқаратын азаматтары дүниеге келді. Батырлар майданда ерлігін көрсетіпті. Сондықтан әрбір қазақ оларды мақтан тұтады. Қазақтың ерлері мен қыздары Отан үшін отқа түсті. Майданда қара су, шикі нан жеп артында қалған ұрпақтарын сақтады. 

      Ұлы Отан соғысы біткен кезге  65 жыл өтті.Әр жылы 9 мамырда қаһарман батырларды еске аламыз. Меніңше, әр қазақ баласы батырларға мәңгілік рахмет айту керек. Ал әлі күнге дейін тірі қалған ардагерлерге көмек көрсетіп, жақсылық жасау баршамыздың міндетіміз. 

Смат САҒАНДЫҚ, 

6 «в» сынып оқушысы

ҰЛЫ ОТАН СОҒЫСЫНЫҢ 65 ЖЫЛДЫҚ МЕРЕЙ ТОЙЫНА ОРАЙ 

Оқушылардың шығармашылық жұмыстары сайысына қатысуды ұмытпаңыз!!!

«Елімізде жеңіс жалауы желбіресін»
      Жаз айының жайма шуақ күні еді. Кенеттен немістер тұтқиылдан шабуыл бастады. Радиодан, теледидардан соғыстың басталғаны туралы хабарлады. Дүниені дүр сілкіндірген сұрапыл соғыс баланы әкесінен,әкені баласынан айырып, «жетім» атандырды. Қаншама жанның жанары тумай жатып сөнді. Бұл сұрапыл соғыс қайғы-мұң шер әкелді. Отан- ананы қорғау үшін еліміздің көптеген ел азаматтары майданға лек-легімен аттанып жатты. Соғыстың салған жарасын соғыс ардагерлерінің әлі де көз алдында. Соғыс ардагерлері жылдан-жылға азайып келеді. Біз сол ардагерлерді аялап, сыйлап жүруіміз керек. Біздің мектеп жыл сайын 9 мамыр күні соғыс ардагерлерін қонаққа шақырады. Бізге ардагерлер соғыста көрсеткен ерліктерін айтып беріп отырады. Біз ерліктерін ұйып тындаймыз. Ардагерлерге құрмет көрсетіп, концерт қоямыз. Ардагерлер риза болып қалады. Олар елі мен жері үшін өз тағдырын қиып, өмірлерін тәлкек етті. Ардагерлеріміздің үмітін ақтау біздің міндетіміз. Балалар ер жетіп, үлкен азамат болып, елін үлгілі азаматы болсын деп тілейді. 9 мамыр күні бүкіл ел демалып, жеңістерін тойлайды. Ардагерлеріміздің жүректерінде соғыс есімі ерекше орын алады. 

        Қазіргі жеріміз гүлденіп жатыр. Алғысты мен соғыста қаза болғандарға, ел – жерді қорғағандарға айтамын. Себебі, тек біз емес басқа ұлттар өз жерінде өмір сүруге, өз тілінде тәуелсіз сөйлеуге құқылы және соғысты өз сөзімен бейнелеп, қазіргі ұрпаққа жеткізіп, тек біздің болашағымыз үшін жарқын үміт ашып, жол көрсетті. Біздің елімізде тек қазақ ұлты емес, басқа да ұлттарға жол ашты. Соғыста ерлік көрсеткендер аз емес. Тарихи із қалдырып, Отанымызды тәуелсіз ел болуға күш салды.  Қазіргі кезде әрбір бала алаңсыз өмір сүруде. Бірақ өскелең жас ұрпақ басып жүрген жер үшін мыңдаған қазақ жан бергенін көкейлерінде сақтау керек.

    Гаухар ӘКІМБАЙ,

6 «в» сынып оқушысы

